
Inngangur:
Vísað er til erindis nefndarsviðs Alþingis dags. 10. mars 2010 þar sem óskað er eftir umsögn 
um þingmál nr. 425, frumvarp til skipuíagslaga. í umsögn þessari er gerð grein fyrir afstöðu 
sviðsins sem og hugmyndum þess til breytinga á einstökum greinum fyrirliggjandi frumvarps.

Umsögn:
1. Fullnaðarafgreiðsla mála.

í 2. mgr. 6. gr. er fjallað um hlutverk skipulagsnefnda. í greininni eru lagðar til breytingar frá 
núgildandi lögum og varða þær fullnaðarafgreiðslu mála í skipuíagsnefnd. Er þetta í samræmi 
við 44. gr. sveitarstjörnarlaga nr. 45/1998 þar sem sveitarstjóm getur falið nefndum 
sveitarfélagsins fullnaðarafgreiðslu mála sem ekki varða verulegar fj árhagsskuldbindingar. 
Afgreiðsla á svæðis- og aðalskipulagi er þó ávallt háð samþykki sveitarstjórnar. Telja verður 
mikilvægt að útskýra með ítarlegri hætti hvað fellst í orðinu „fullnaðarafgreiðslaa.

2. Landsskipulag.

í 10. og 11. gr. er fjallað um landskipulagsstefnu. í henni eru samþættar áætlanir opinberra 
aðila um samgöngur, byggðamál, náttúruvemd, orkunýtingu og aðra málaflokka sem varða 
landnotkun. Ráðherra felur Skipulagsstofnun að vinna tillögu að landskipulagsstefnu.

Þegar vinna við gerð landskipulagsstefnu hefst skal taka saman lýsingu á 
landskipulagsstefnu þar sem fram koma forsendur, efnistök, fyrirhugaðar kynningar og 
samráð við mótun stefhunnar. Kalla skal eftir sjónarmiðum hagsmunaaðila og eftir atvikum 
einstakra sveitarfélaga.

Landsskipulagsstefnan getur hvort heldur náð til landsins alls eða einstakra landshluta. Við 
gerð hennar skal hafa hliðsjón af svæðis- og aðalskipulagsáætlunum sveitarfélaga. Eins skulu

KOPAVOGSBÆR

1



sveitarfélög taka mið af landskipulagsstefnu við gerð skipulagsáætlana eða breytinga á þeim 
og eftir því sem við á samræma þær landskipulagsstefnu innan fjögurra ára frá samþykkt 
hennar.

III. kafli frumvarpsins heitir LANDSSKIPULAG. Skipulags- og umhverfissvið leggur til að 
heiti kaflans verði breytti í LANDSSKÍPULAGSSTEFNU. Það er raikill munur á STEFNU 
og SKIPULAGI og því er rétt að sömu hugtökin séu notuð þannig að ekki sé verið að 
rugla málsmeðferðina eða verklag þeirra sem þurfa að vinna eftir lögunum.

f byrjun árs 2008 var síðast lagt fram frumvarp til skipulaga. í III. kafla þess frumvarps var 
fjallað um landsskipulag. Voru þær tillögur sem þar komu fram m.a. til þessa að frumvarpið 
náði ekki fram að ganga. Var það einkum vegna andstöðu Sambands íslenskra sveitarfélaga 
sem benti m.a. á að hlutverk landskipulags œtti ekki að vera stýrandi niður í smœstu atriði 
skipulagsáœtlana. Landsskipulag ætti ekki að takmarka skipulagsvald sveitarfélaga og 
skipulagsstigið þ.e. landsskipulagið mætti ekki nota til að knýja fram tiltekna framkvœmd í 
andstöðu við stefnu og vilja sveitarstjörna.

í fyrirliggjandi frumvarpi er að hluta til tekið á ofangreindri gagnrýni. í stað landsskipulags er 
talað um landsskipulagsstefnu og aðkoma sveitarstjórna er tryggð í upphafi verks þ.e. við gerð 
lýsingar á fyrirhugaðri landsskipulagsstefnu. En engu að síður telur Skipulags- og 
umhverfissvið að útskýra þurfí með ítarlegum hætti og gæta þurfí betra samræmis m.a. í 
4. mgr. 10. gr. þar sera segir að: „SveitarfélÖg skulu taka mið af landsskipulagsstefnu við 
gerð skipulagsáætlana eða breytinga á þeim og? eftir því sem við á. samræma...“ og í 2. mgr.
11. gr. . .skal Skipulagsstofnun hafa samráð við þau sveitarfélög sem kunna að þurfa að gera 
brevtingar á skipulagsáætlunum sínum vegna landskipulagsstefnunnar.,. . og í 7. mgr. 12. gr. 
þar sem segir að „... Við gerð nýrra skipulagsáætlana eða breytinga á skipulagsáætlunum 
skulu sveitarstiórnir taka mið af gildandi landsskipulagsstefnu/ ‘ (undirstrikun BHS).

Mikilvægt er að undirstrika að skipulagsvaldið er sveitarfélaganna. Samband íslenskra 
sveitarfélaga hefur lýst því svo að skipulagsvaldið sé „einn a f hornsteinum 
sjálfsstjörnarréttari( þeirra. Þvi skal áréttað að landsskipulagsstefnan á að vera leiðarljós 
annarra skipulagsáætlana,- leiðbeinandi viðmið fyrir sveitarfélögin en ekki áætlun sem 
knvr bau til brevtinga á áætlun beirra.

Miðað er við í frumvarpinu að landskipulagsstefnan sé endurskoðuð á f jö g u r r a  ára fresti og 
miðast endurskoðunin við alþingiskosningar. Gangi það eftir getur það leitt af sér mun hraðari 
endurskoðun en til þessa hefur tíðkast hvað varðar skipulagsáætlanir hjá sveitarfélögunum. 
Það mun á efa rýra gildi aðalskipulagsáætlunar sem á að vera stefnumörkun sveitarfélagsins 
um byggðaþróun til langs tíma. Sífelldar breytingar (stefnubreytingar) geta valdið þvi að 
minna mark sé tekið á innihaldi skipulagsáætlana.

3. Skipulagsskyldan nær til lands og hafs.

í 12. gr. um skipulagsskyldu er breyting þess efnis að samkvæmt frumvarpinu þá nær 
skipulagsskyldan til lands og hafs innan marka sveitarfélagsins. Skýra þarf á hvem hátt skylt 
er að gera og framkvæma skipulagsáætlanir á hafsvæðum.

4. Gjaldtaka.

Mikilvægt er að inn í lögin (V. kafla) komi heimild til handa sveitarfélögunum til að 
samþykkja gjaldskrá vegna kostnaðar við skipulagsbreytingar. Tvö sveitarfélögum í landinu 
hafa tekið upp gjaldskrá vegna skipulagsbreytingar og önnur tvö undirbúa slíka gjaldtöku.

5. Svæðisskipulag.

í VI. kafla írumvarpsins er flallað um svæðisskipulag. Miklar breytingar eru gerðar á gildandi 
fyrirkomulagi og eru þær til bóta. Fyrst og fremst er verið að gera gleggri skil á milli 
svæðisskipulagsáætlunar og aðalskipulagsáætlunar til að koma í veg fyrir skörun og 
tvíverknað við gerð skipulags. Fyrir vikið verður skipulagsferlið skilvirkara.

Svæðisskipulag getur náð til heilla landshluta eða til ákveðinna þátta landnotkunar sem nær 
til fleiri en eins sveitarfélags. Staðbundnar ákvarðanir sveitarfélaganna skipta ekki lengur 
máli. Fyrir vikið fellur út þörfin fyrir óverulegar breytingar.

í frumvarpinu er sérstaklega kveðið á um svæðisskipulag fyrir höfuðborgarsvæðið og að skylt 
sé að hafa slíkt skipulagsstig í gildi. Svæðisskipulagsnefnd höfuðborgarsvæðisins skal vera 
föst nefnd sem fer með breytingar og framfylgd skipulagsins.

Samkvæmt frumvarpinu skal í svæðisskipulagi eingöngu fjalla um sameiginleg hagsmunamál 
þeirra sveitarfélaga sem standa að gerð þess. Efnistök svæðisskipulagsáætlana geta þvi verið 
mismunandi. Hvað þetta atriði varðar er mikilvægt að sveitarfélög, sem hafa ákveðið að 
standa að gerð svæðisskipulagsáætlunar, skilgreini vel í byrjun þá þætti sem áætluninni er 
ætlað að ná til. Dæmi um sameiginlega þætti sem sveitarfélögin eru sammála um að 
samræmingar sé þörf eru: vatnsvemd, sorpmál, samgöngur, almenningssamgöngur, 
náttúruvemd og frárennsli. Að stjóma sameiginlega uppbyggingu nýrra hverfa og 
atvinnuuppbyggingu hefur aflur á móti ekki gengið sem skildi. Hafa t.d. sveitarfélögin á 
höfuðborgarsvæðinu verið sammála um að vera ósammála um þá þætti þ.e. um nánari 
byggðaþróun svæðisins. Skipulags- og umhverfissviði er til efs að takast megi að stýra 
byggðaþróun á svæðinu að einhverju marki án utan að komandi aðstoðar.

Svæðisskipulag er i raun lítils virði ef ekki er tekið á áfangaskiptinu í byggðarþröun umrædds 
svæðis. Hingað til hefur ekki verið vilji til þess meðal sveitarstjórna á höfuðborgarsvæðinu. 
Þær tilraunir sem gerðar hafa verið (að svæðisskipulagi höfuðborgarsvæðisins) eru dæmi um 
það. Fyrirliggjandi frumvarp gerir heldur ekki tilraun til að styrkja þetta skipulagsstig eða að 
auka vægi þess. Hér skal jafnframt minnt á 4. mgr. 22. gr. frumvarpsins: „Svæðisskipulag er 
háð samþykki allra hlutaðeigandi sveitarstjóma...“. Því er það spurningin um vægi þessa 
skipulagsstigs?

í frumvarpinu er veitt heimild til að stækka það svæði sem svæðisskipulagið nær til og er það 
af hinu góða. I því sambandi hefur verið nefnt svæðið frá Akranesi í norðri, Arborg í austri 
ásamt höfuðborgarsvæðinu eins og það er skilgreint og sveitarfélögunum á Reykjanesi.

6. Aðalskipulag.

Nýmæli er að Skipulagsstofhun er falið vald til að staðfesta aðalskipulagsáætlun í stað 
ráðherra.

Þá er í frumvarpinu nýmæli hvað varðar wrammahluta aðalskipulagsins“. Hann er skilgreindur 
sem sá hluti aðalskipulagsins sem afmarkar nánar landnotkun ákveðins svæðis. í 
rammaáætlun ákveðins svæðis er kveðið á um fyrirhugaða þróun byggðar á svæðinu.

Jafnframt er það „nýmæli“ að aðalskipulagsvinna hefjist með lýsingu á skipulagsverkefninu 
þar sem áherslur sveitarstjórnar koma frarn. Um nokkurra ára skeið hafa þau vinnubrögð verið 
viðhöfð að leggja fram forsagnir að skipulagsáætlun,- eins konar verkefnalýsingu. Það er því 
ánægjulegt að slíkt verklag skuli vera komið inn í frumvarpið. En bent skal á hvort ekki sé rétt 
að nota frekar orðið forsögn í stað lýsingar, þar sem forsögn hefur skapað sér ákveðinn sess í 
skipulagsferlinu.



Lýsingin skal kynnt ítarlega auk þess sem hún skal lögð fyrir Skipulagsstofnun til umsagnar,

í 32. gr. frumvarpsins er fjallað um afgreiðslu sveitarstjómar á aðaiskipuiagi til 
Skipulagsstofnunar. í gildandi iögum er miðað við 8 vikna frest eftir að augiýsingaferli er 
lokið. f fyrirliggjandi frumvarpi er fresturinn lengdur um fjórar vikur þ.e. verður 12 vikur.

í 36. gr. er f j a l l a ð  um breytingar á aðalskipulagi. Telji sveitarstjóm að breyting á gildandi 
aðalskipulagi sé óveruleg skal sveitarstjórnin senda Skipulagsstofnun rökstudda tillögu um 
breytinguna. Við mat á því hvort breytingin sé óveruleg eða ekki skal taka mið af því hvort 
breytingin haf! veruleg áhrif á landnotkun eða hvort hún sé líkleg til að hafa veruleg áhrif á 
einstaka aðila á stóru svæði.

í frumvarpinu er felld brott sú krafa á hugsanlegri bótaskyldi sveitarfélaga til handa 
einstaklingum vegna breytinga á aðalskipulag. Slíkur réttur er tryggður samkvæmt 
meginreglum skaðabótarréttar.

7. Deiliskipulag.

Deiliskipulag er skipulagsáætiun fyrir afmarkað svæði eða reiti innan sveitarfélagsins og skal 
jafnan miðað við að það taki til svæða sem mynda heildstæða einingu. í frumvarpinu kemur 
fram líkt og við gerð svæðisskipulags og aðalskipulags, það nýmæli, að í upphafi skuli taka 
saman lýsingu á skipulagsverkefninu. Leita skal umsagnar Skipulagsstofnunar á lýsingunni. 
Lýsinguna þarf sveitarstjóm að samþykkja áður en að hún er kynnt aimenningi opinberlega.

Eftir að lýsing deiliskipulagsverkefnisins hefur verið kynnt samanber ofangreint getur 
tillögugerð að deiliskipulagi hafist. Áður en að deiliskipulagstillaga er tekin til afgreiðslu í 
sveitarstjóm skal hún ásamt forsendum hennar og umhverfismati kynnt fyrir íbúum og Öðrum 
hagsmunaaðilum á almennum fundi.

Hér er því í raun verið að skjóta inn á milli nýjum verkkafla í deiliskipulagsferlinu. Hann 
byggist á þeirri meginreglu að því fyrr sem athugasemdir og ábendingar koma fram við gerð 
deiliskipulags því betra. Þó að fyrirkomulag þetta muni lengja til muna deiliskipulagsferlið 
allt og hafa aukinn kostnað í för með sér fyrir sveitarfélögin verður að telja að það leiði til 
betri undirbúnings að ákvarðanatöku.

í 42. gr. er flallað um afgreiðslu deiliskipulags. Þar kemur m.a. fram að senda skal 
Skipulagsstofnun deiliskipuiag sem samþykkt hefur verið af sveitarstjóm innan átta vikna 
frá því að frestur til að senda inn athugasemdir rennur út. Átta vikna fresturinn er nýmæli 
hvað varðar deiliskipulag. Að fenginni reynslu telur Skipulags- og umhverfissvið með öllu 
óraunhæft að miða aðeins við átta vikur til að ganga frá umsögnum við athugasemdir og 
ábendingar og afgreiða málið í gegnum nefhdir og ráð sveitarfélagsins. Hálft ár til ár er 
raunhæfari tími til að ganga frá deiliskipuiagi til afgreiðslu sveitarstjómar.

Oft á tíðum eru margar deiiiskipulagstillögur í gangi í einu og þær geta verið æði misjafnar að 
umfangi. Sveitarfélögin hafa ekki mannskap til að vinna að þeim nema að leggja í aukinn 
kostnað með aðkeyptri vinnu til að halda tímafrestinn. í annan stað þurfa sumar 
deiliskipulagstillögur að fara til lögboðinna umsagnaraðila, sem virða ekki alltaf tímamörk 
bó þau séu lögbundin.

í 42. gr. er f frumvarpinu jafnfram ákvæði sem ástæða er að benda sérstaklega á. Það varðar 
vald Skipulagsstofnunar í sjálfU deiliskipulagsferlinu. í greininni segir m.a.: „Sveitarstjörn 
skal taka athugasemdirnar (firá Skipulagsstofnun innskot BHS) til umræðu og gera 
nauðsynlegar breytingar...



Deiliskipulag er sklpiilagsáætlwi á forsendum viðkomandi sveitarfélags sem kemur 
ríkiskerfinu ekkert við eðli málsins samkvæmt. Benda má á að deiliskipulag er skv. 37. og 
38. gr. frumvarpsins (sjá jafnframt 23 gr. núgildandi laga) skipulagsáætlun fyrir afmarkað 
svæði eða reit innan sveitarfélagsins þar sem m.a. er kveðið á um lóðir, lóðanotkun, 
byggingarreiti, byggingarmynstur svo sem nýtingarhlutfall, útiit mannvirkja og form.

Það er óumdeilt sbr. 23. gr. núgildandi iaga og 38. gr. frumvarpsins að sveitarstjórnir beri alla 
ábyrgð á deiliskipulagsáætlunum sem þau samþykkja og beri þá jafnframt alla bötaábyrgð 
sem hugsanlega hlýst af samþykkt deiliskipulags. Það er því algerlega ótækt að gera 
sveitarfélögum skylt að fara ætíð eftir athugasemdum Skipulagsstofnunar. Vald til að 
afgreiða deiliskipulag endanlega á að vera sveitarstiórna. Aftur á móti er ekkert því til 
fyrirstöðu að sveitarfélögum sé gert skylt að senda Skipulagsstofnun samþykkt deiliskipulag 
til kynningar og varðveislu.

Takmarkaður mannafli er á Skipulagsstofnun og er starfi hans ærinn m.a. við að veita ráðgjöf; 
fylgjast með stöðu skipulags í sveitarfélögum landsins; aðstoða sveitarfélögin og leiðbeina 
þeim sé eftir því ieitað; skera úr um ágreiningsmál; veita upplýsingar um áætlanir á landsvísu; 
annast og stuðla að rannsóknum á sviði skipulagsmála (sjá nánar 4. gr. núgildandi laga). Og 
samkvæmt nýju frumvarpi á starfsfólk Skipulagsstofnunar að vinna jafnframt að gerð 
landskipulagsstefnu.

Er ástæða til þess að starfsfólk Stofnunarinnar sé að eyða tíma í að viiluleita samþykkt 
deiliskipulag sveitarféiaga í landinu? Hverjum er akkur í því? Ef sveitarfélögin vinna ekki 
heimavinnuna sína hvað varðar form og efni deiliskipulagsáætlana þá er það á þeirra ábyrgð.

Það er því með öllu óskiljanlegt að í fyrirliggjandi firumvarpi tii skipulagslaga skuli 
starfskröftum Skipulagsstofnunar ætlað enn að fylgjast með að hvorki séu form eða 
efnisgallar á deiliskipulagi sveitarfélaga.

Við gildistöku núgildandi skipulags- og byggingarlaga varð allt landið skipuiagsskylt. Ný 
hverfi jafnt og eldri bæjar- eða borgarhverfi voru deiliskipulögð af miklum krafti. Stór hluti af 
ráðstöfunarfé skipulagsdeilda sveitarfélag í landinu fór í að vinna og eða láta vinna 
deiliskipulagsáætlanir af eldri byggð. Lögð var áhersla á að vinna deiliskipulag þar sem 
framkvæmdir voru fyrirsjáanlegar. Sveitarfélögunum varð verulega ágengt í þessum efnum.

Mörg deiliskipulög í eldri hverfum hafa því tekið gildi. En í gildu deiiiskipulagi felast 
stjórnvaldsfyrimæli sem eru bindandi jafnt fyrir sveitarfélögin sem og fyrir íbúa 
sveitarfélagsins. Þetta er gott og blessað ef um ný hverfi er að ræða en getur verið afleitt í 
eldri hlutum bæja og borga þar sem byggðin er mun margbreytilegri en í nýjum hverfum. 
Gallinn við gilt deiliskipulag í gamalli byggð er að sveitarfélög og íbúar þeirra geta lent í þvi 
að „sitja uppi“ með deiliskipulagið og þær ákvarðanir sem þar eru settar fram.

Til að útskýra þetta atriði nánar þá hefur í mörgum deiliskipulagsáætlunum í eldri byggð verið 
búinn til ákveðinn hvati til framkvæmda. Oftast er hvatinn í formi aukins byggingarmagns. í 
deiliskipulaginu, svo dæmi sé tekið, er fyrirskrifað að bygging skuli rifin og ný og stærri 
byggð í hennar stað. Aukið byggingarmagn er hugsað sem hvatning til lóðarhafans til 
breytinga. Þessi hvatahugsunarháttur hefur kallað á að þeir sem hafa verið að deiliskipuleggja 
eldri byggð leita frekar að „matarholuma í byggðinni og sinna minna samræmi, heildarmynd 
eða sérkennum í byggðinni svo sem sögu eða stíl. Þetta er þó ekki altæk lýsing.

Viðhorf manna eru að Ijarlægast hratt matarholuskipulagið. En það getur reynst 
sveitarfélögunum erfitt að losna undar slíku skipulagi þar sem í því felast yfirleitt

flárhagslegar skuldbindingar sem geta numið háum fjárhæðum. Deiliskipulag er jú gildandi 
fyrir alla.

Skipulagsstofnun hefiir fyrirskrifað að unnið skuli deiliskipulag af (heilum) götureitum í eldri 
byggð. Er sú túlkun einnig studd í niðurstöðum kærumála USB. Einstakar lóðir skulu ekki 
deiliskipulagðar. Þetta verður til þess að þegar óskir um breytingar berast frá t.d. cinuni 
lóðarhafa í þegar byggðu hverfí skal heill götureitur deiliskipulagður. (Túlka verður 43. gr. 
um grenndarkynningar í núgildandi lögum sem undanþáguákvæði. Markmið er að öll eldri 
hverfi innan marka sveitarfélagsins verði deiliskipulögð).

Þessi eini lóðarhafi, af segjum 30 lóðarhöfum, verður sem sé að bíða með viðbygginguna við 
húsið þar til sveitarfélagið hefur unnið deiliskipulag af Öllum götureitnum sem hann býr á. 
Skipulagsyfirvöld á viðkomandi stað leita í upphafi deiliskipulagsvinnunar, eftir hugmyndum 
og hugsanlegum óskum annarra lóðarhafa á götureitnum. Einn og einn lóðarhafi sýnir 
verkeftiinu skilning en flestir sýna verkefninu ekki áhuga eða eru ekki með neinar óskir um 
breytingar tiltækar á þeim tíma sem skipulagsyfirvöld kalla eftir þeim. Það verða því oft á 
tíöum stórar og miklar umbúðir utan um lítið.

Deiliskipulagið tekur gildi, svo dæmissögunni sé haldið áfram. Ári eftir gildistökuna fær nýr 
lóðarhafi á sama götureitnum þá hugmynd að breyta hjá sér. Hugmyndir hans, sem ganga út á 
að iyfta þaki hússins, stemma ekki við hið nýja deiliskipulag. Lóðarhafinn verður því að óska 
eftir því við sveitarfélagið að gerðar verði breytingar á nýja deiliskipulaginu. Breytingin 
kostar sitt. í raun getur þetta verið endalaust ferli,- síendurteknar breytingar þar sem nýjar 
óskir lóðarhafa koma fram sem eru ekki nákvæmlega eins og fyrirskrifað er í deiliskipulagi 
götureitsins. Og nýjir lóðarhafa flytja inn í götureitinn með enn nýjar hugmyndir.

Niðurstaða þessa alls er því sú að núgildandi fyrirkomulag um deiliskipulag eldri hverfa 
er langt frá því að vera gott og brýnt er að flnna nýjar lelðir. Nýta á það tækifæri sem 
nú býðst, við umrædda frumvarpssmíð og fara ítarlega yfir þessa hluti, m.a. hlusta á rök 
þeirra sem starfað við skipulag og byggingareftirlit.

Hér er rétt að benda á og undirstrika, að það tíðkast ekki á Norðurlöndunum að vinna nviar 
deiliskipulagsáætlanir í eldri hverfum.

Tekið er undir það viðhorf sem fram hefur komið m.a. hjá Reykjavíkurborg að í stað 
nákvæmra deiliskipulagsáætlana í eldri byggð verði unnar annars konar skipulagsáætlanir, 
sem gjaman mætti kallast hverfaskipulag. í því væru settar fram almennar reglur um 
yfirbragð byggðar með áherslu á ítarlega skráningu eða greiningu byggðarinnar og sérkennum 
hennar. f hverfaskipulaginu kæmu fram almennir skilmálar eða „rammaákvæði“ um 
breytingar á húsnæði í eldri byggð. Um væri að ræða eins komar skapalón sem óskir um 
breytingar á húsnæði hverfanna væm bomar saman við. Um rammaákvæði fyrir breytingar 
í eldri hverfum yrði farið með á sama hátt og aðrar skipulagsáætlanir, þær yrðu unnar í 
samráði við íbúa, síðan kynntar og tækju gildi með formlegum hætti.

8. USB
í X. kafla frumvarpsins er fjallað um úrskurðarnefnd skipulags- og byggingarmála. Mikilvægt 
er að auka til muna málshraða þeirra kærumála sem nefndinni berast. I því sambandi er sú 
hugmynd viðruð hér að tekið verði upp ákveðið kærugjald sem yrði endurgreitt ef úrskurður 
fellur kæranda í vil. Þetta fyrirkomulag er m.a. í Danmörku og hefur þar reynst vel.

9. Eftirfylgni á stöðvum framkvaemda.

í frumvarpinu 4. mgr. 53. gr. er það nýmæli að Skipuiagsstofnun geti gripið inn í stjómsýslu 
sveitarfélaga til að tryggja eftirfylgni á stöðvum íramkvæmda sem eru ekki í samræmi við 
ákvæði frumvarpsins. Þetta nýmæli þarfnast ítarlegri skýringar. En telja verður slíkt inngrip 
aðeins til þess fallið að gera ábyrgð á stjómsýslu í skipulagsmálum fálmkennda og í raun lýsir 
það miklu vantrausti á stjórnsýslu sveitarfélaga í landinu.

Ofangreind umsögn var lögð fram og samþykkt í bæjarráði Kópavogs 8. apríl 2010.

Undirritaður vill fyrir hönd Kópavogsbæjar þakka fyrir það tækifæri að fá að koma 
athugasemdum og ábendingum við umrædda frumvarpssmíð á framfæri við umhverfisnefnd 
Alþingis. Starfsmenn Skipulags- og umhverfissviðs em jafnframt reiðubúnir til að leggja fram 
frekari vinnu eða útskýra nánar hugmyndir sínar og hér koma fram, verði effcir því leitað.

Virðingarfyllst,

Birgir Hlynur Sigurðsson, sviðsstjóri

